
1. SASTAV KOMISIJE

1.1. Sudijska komisija se sastoji od 3 člana, koje imenuje Upravni odbor Saveza, 

       iz reda sudija sa najvišim sudijskim zvanjem.

1.2. Komisija imenuje sekretara, koji obavlja sve administrativne i ostale poslove 

       vezano za Sudijsku komisiju.

1.3. Sudijska komisija u slučaju potreba ima pravo na dva privremena člana, koji 

        svoju dužnost obavljaju na polaganjima za sudijska zvanja i takmičenjima u

        okviru službenog sistema takmičenja.

        Odluku o imenovanju privremenih članova donosi Upravni odbor Saveza na

        prijedlog Sudijske komisije.

2. OBAVEZE I OVLAŠTENJA

2.1.    Komisija je odgovorna za školovanje sudija i njihovo angažovanje na

          takmičenjima u Savezu BiH i šire.

2.2.    Komisija je dužna da održava standarde suđenja, jednoobrazno tumačenje i

          primjenu Pravila.

2.3.    Komisija putem kontrolora nadgleda suđenje sudija na svim takmičenjima na nivou BiH
2.4.    U slučaju da sudiji budu izrečene ozbiljne kritike za učinjene greške, sudijska

          Komisija može oduzeti licencu ili ga suspendovati na određeni rok.
          Sudija kojem je odzeta licenca ili izrečena mjera sunspenzije ima pravo žalbe 

          Upravnom odboru Saveza u roku od 15 dana od dana obavještavanja.

2.4.1. Sudiji će biti ukinuta licenca za kate ili borbe ukoliko na licencnom seminaru neispuni uslove

          Iz tačke 4.11. ovog pravilnika. Odluka o ukidanju licence saopšatava se odmah po 

          završetku semnara.

2.4.2. Kontrolori borilišta na osnovu ovlaštenja datih u Pravilima takmičenja ocjenjuju 
          sudije ocjenom od 1-5 koristeći parametre Sudijske komisije EKF odnosno WKF.
2.4.3. Sudiji koji za svoje suđenje bude ocjenjen ocjenom jedan (1) odmah nakon takmičenja 

          biće izrečena usmena opomena.

2.4.4. Sudiji koji u toku takmičarske sezone dva puta bude ocjenje ocjenom jedan (1) bit će

          izrečena mjera posljednje opomene.

2.4.5. Ukoliko se i poslije izricanja posljednje opomene nastavi trend lošeg suđenja ili sudija 

          tri puta bude ocjenjen ocjenom jedan (1) Sudijska komisija sudiji ukinuti licencu.

2.4.6. Ukoliko se zbog kršenja pravila takmičenja podnese službeni protest koji bude prihvaćen 

          od strane odbora za proteste, Sudijska komisija može ukinuti licence pojedincu ili  
          kompletnom sudijskom zboru.

2.4.7. Licence se ukidaju na rok od najduže dvije godine. Nakon isteka vremenskog roka

          ukinute licence, licenca se može obnoviti na redovnom licencnom seminaru.

2.4.8. Sudijska komisija će informisati Upravni odbor nakon svake izrečene mjere ukidanja 

          licence ili sunspenzije. 
2.5.    Bez naloga o delegiranju odnosno saglasnosti sudijske Komisije sudije ne mogu

          suditi ni na jednom takmičenju.

2.6.    Suđenje bez naloga o delegiranju odnosno saglasnosti za suđenje, za posljedicu ima   

          suspenziju sudije u trajanju od godinu dana od donošenja odluke o suspenziji.
          Odluku o suspenziji donosi Sudijska komisija. 

2.7.    Suspendovani sudija ima pravo žalbe. Žalba se podnosi Upravnom odboru u roku od 

         15 dana od dana obavještavanja o suspenziji.

2.8.   Podnošenje žalbe ne odlaže suspenziju.

3. FINANSIJSKA PITANJA

3.1. Savez obezbjeđuje sredstva za rad Sudijske komisije.

       Prihodi sa sudijskih seminara i godišnje članarine pripadaju Savezu.

       Za rad na sudijskim seminarima i takmičenjima u okviru službenog sistema 

       takmičenja članovima Komisije pripada naknada za rad u skladu sa odlukama

       Upravnog odbora Saveza.

3.2. Sudijama delegiranim od strane Komisije, za takmičenja na teritoriji BiH pripada

       sudijska taksa čiju visinu određuje Upravni odbor Saveza na prijedlog Komisije.

       Članovi Komisije i delegirane sudije imaju pravo na troškove hotela, putovanja i

       dnevnice u skladu sa normativnim aktima Saveza i odlukama Upravnog odbora.

4. S E M I N A R I

4.1. Upravni odbor na prijedlog komisje u okviru Kalendara takmičenja utvrđuje

       datum, mjesto održavanja i organizatora seminara.

4.2. Mjesto održavanja seminara mora da bude lako dostupno i da ima hotel sa

       odgovarajućim smještajem (najmanje "B" kategorije). Ukoliko se sala za seminar

       ne nalazi u blizini hotela organizator je dužan da obezbjedi prevoz za učesnike.

4.3. Organizator seminara je dužan da najmanje mjesec dana prije datuma održavanja

        seminara dostavi Savezu sve potrebne pojedinosti, a Savez putem Sudijske 

        komisije o tome obavijesti sve klubove.

4.4. Satnicu seminara utvrđuje Sudijska komisija i 15 dana prije početka seminara 

       dostavlja klubovima. Satnica je obavezna za sve učesnike. Nepoštovanje satnice

       za sobom povlači isključenje sa seminara.

4.5. U cilju pripreme seminara predsjednik Sudijske komisije ili lice koje on ovlasti

       dužan je da posjeti mjesto određeno za seminar, obiđe hotel i salu u kojoj će se

       održati seminar. Do tada organizator će dobiti iscrpna obavještenja o svemu što 

       je potrebno da obezbjedi. Detaljan izvještaj o ovom obilasku se dostavlja

       Upravnom odboru.

4.6. Za seminar u borbama organizator je dužan da obezbjedi najmanje dvadeset

       kvalitetnih takmičara.

       Za seminar u katama potrebno je obezbjediti najmanje deset kvalitetnih takmi-

       čara.

4.7. Organizator je dužan da obezbjedi prostoriju pogodnu za predavanje i ispit za

        30 ljudi. Prostorija za praktični dio mora da ima  borilište (dovoljan broj stolica  

        za 30 sudija i svu ostalu opremu potrebnu za takmičenje.

 4.8. Prijava za seminar se vrši na propisanom obrascu najmanje 15 dana prije

        datuma određenog za seminar.

 4.9. Konačna prijava uz uplatu propisane participacije za učešće na seminaru vrši

        se na dan početka seminara.

4.10. Sudijska komisija određuje pitanja za teoretski dio ispita.

4.11. Na kraju predavanja održat će se ispit iz teorije. Prolazna ocjena za sudije za 

         kate je 90%, a za sudije za borbe 85% tačnih odgovora.

4.12. Praktični dio ispita se sastoji od posmatranja kandidata i uočavanja njegovih

        dobrih i slabih postupaka, odnosno odluka.

        Kandidatu se nakon praktičnog dijela ispita saopštava privremeni rezultat.

        Konačan rezultat se saopštava nakon suđenja na takmičenju, uz koje se održava

        seminar. Pisani izvještaj o održanom seminaru dostavlja se Upravnom odboru Saveza, 

        i postaje zvaničan nakon usvajanja od strane Upravnog odbora Saveza.

4.13.U pravilu Seminar i ispit za državne kata sudije održava se uz državno prven-

         stvo za juniore ili mlađe juniore (kadete), a Seminar i ispit za državne sudije

         za borbe održava se uz državno prvenstvo za seniore.

4.14. Seminar za sticanje nižih sudskih zvanja organizuju se uz turnire obuhvaćene

         kalendarom aktivnosti Saveza ili na zvaničnim kantonalnim, takmičenjima.

5. SUDIJSKA ZVANJA
5.1. Sudijska zvanja u Karate savezu Bosne i Hercegovine su:

1. Kantonalni, regionalni sudija za kate

2. Kantonalni, pomoćni sudija za borbe

3. Kantonalni, glavni sudija za borbe

4. Državni sudija za kate 

5. Državni pomoćni sudija za borbe 

6. Državni glavni sudija za borbe 

5.2.   Iz reda sudija sa najvišim sudijskim zvanjima sudijska komisija određuje 

         vrhovnog sudiju i kontrolore  suđenja za sva takmičenja u okviru Karate saveza

         BiH.

6. LICENCIRANJE ZVANJA

6.1. Na svim takmičenjima u Bosni i Hercegovini mogu da sude samo

       kvalifikovane sudije sa važećom licencom.

6.2. Sudijska licenca ima važnost dvije godine, a dobiva se na zvaničnim

       seminarima.

6.3. Program licenciranja zvanja određuje sudijska komisija.

6.4. U slučaju značajnih izmjena sudijskih Pravila, sve sudije bez obzira na zvanje i

       licencu su obavezne prisustvovati seminaru na kojem će se pojasniti izmjene

       pravila i na taj način produžiti licencu.

       Odluku o ovome donosi Upravni odbor Saveza na prijedlog sudijske komisije.

7.    USLOVI ZA STICANJE ZVANJA

7. 1. KANTONALNO SUDIJSKO ZVANJE
7.1.1. Kandidati za kata sudiju moraju imati zvanje u karateu minimum 1.Dan i 18

          godina starosti.

7.1.2. Kandidati za pomoćnog sudiju za borbe moraju imati zvanje u karateu 

          minimum 1 kyu i 18 godina starosti.

7.1.3. Kandidati za glavnog sudiju za borbe moraju imati zvanje u karateu minimum

         1 kyu, 19 godina starosti i godinu dana aktivnog staža u zvanju pomoćnog 

         sudije.

7. 2.  DRŽAVNO SUDIJSKO ZVANJE
7.2.1. Kandidati za državnog sudiju za Kate mora imti zvanje u Karateu minimum

          2.Dan, 23 godine starosti i minimum  dvije godine aktivnog staža u zvanju 

          kantonalnog sudije za kate.

7.2.2. Kandidat za pomoćnog sudiju za borbe mora imati zvanje u karateu minimum

          1.Dan, 21 godinu starosti i minimum dvije godine aktivnog staža u zvanju glavnog

          kantonalnog sudije za borbe.

7.2.3. Kandidat za glavnog sudiju za borbe mora imati zvanje u karateu minimum

         1.Dan, 23 godine starosti i minimum dvije godine aktivnog staža u zvanju pomoćnog

          državnog sudije za borbe. 

7.2.4. Pod aktivnim stažom podrazumijeva se minimum jedno suđenje godišnje

          na zvaničnim prvenstvima ne računajući ono na kojem je dobiveno zvanje.

7. 3. EVROPSKO SUDIJSKO ZVANJE

7.3.1. Kandidati za Evropskog kata sudiju moraju imati zvanje u Karateu minimum 

          2.Dan 25 godina starosti i 3 godine aktivnog staža u zvanju Državnog sudije

          za Kate.

7.3.2. Kandidati za Evropskog sudiju za borbe moraju imati zvanje u Karateu

          minimum 2. Dan, 25 godina starosti i 3 godine aktivnog staža u zvanju

          glavnog Državnog sudije za borbe.

7.3.3. Kandidati za međunarodne sudije trebaju poznavati jedan od zvaničnih

          jezika Evropske Karate federacije, engleski ili francuski.

7.3.4. Saglasnost za izlazak na ispit za sticanje zvanja Evropskog sudije daje

          Upravni odbor saveza, na prijedlog sudijske komisije Karate saveza BiH.

7.3.5. Pod aktivnim stažom podrazumijeva se minimum jedno suđenje godišnje

          po nalogu sudijske komisije ne računajući ono na kojem je dobiveno zvanje.

8. OPŠTE ODREDBE

8.1. Sve sudije su dužne da Savezu uplate propisanu godišnju članarinu.
8.2. Sve sudije i kandidati na seminarima i takmičenjima obavezni su da nose

       propisanu uniformu.

8.3. Sve sudije bez obzira na sudijsko zvanje obavezne su prisustvovati sudijskom

       sastanku koji se održava prije svakog takmičenja iz službenog sistema takmičenja.
       Vrijeme i mjesto održavanja sastanka određuje sudijska komisija u dogovoru sa

       organizatorom.

       Neprisustvo sastanku za posljedicu ima nemogućnost suđenja na takmičenju bez

       obzira na razloge neprisustva.

 8.4. Za sve što nije regulisano ovim Pravilnikom primjenjuju se odredbe normativnih

       akata Saveza i odluke Upravnog odbora.

8.5. U slučaju da se na seminaru pojavi problem koji nije regulisan ovim Pravilnikom

        i drugim normativnim aktima Saveza ili odlukama Upravnog odbora odluku o tome

        donosi Predsjednik sudijske komisije, a u njegovoj odsutnosti lice koje rukovodi

        seminarom.

8.6. Delegirane sudije i sudije koje na takmičenju sude na osnovu posebnog odobrenja

        sudijske komisije ne mogu obavljati ni jednu drugu funkciju na takmičenju.

PREDSJEDNIK UPRAVNOG ODBORA

